
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Оланін стрöитöм либö ньöбöм вылö гражданаöн кредитнöй организацияясын босьтöм кредитъяс кузя прöчентъяс мынтöм вылö рöскод юкöн бергöдöм вылö компенсацияöн социальнöй мынтöмъяс сетан пöрадок йылысь» Коми Республикаса Правительстволöн 2008 во декабр 30 лунся 386 №-а шуöмö вежсьöмъяс пыртöм йылысь
Коми Республикаса Правительство шуис:

1. Пыртны «Оланін стрöитöм либö ньöбöм вылö гражданаöн кредитнöй организацияясын босьтöм кредитъяс кузя прöчентъяс мынтöм вылö рöскод юкöн бергöдöм вылö компенсацияöн социальнöй мынтöмъяс сетан пöрадок йылысь» Коми Республикаса Правительстволöн 2008 во декабр 30 лунся 386 №-а шуöмö вежсьöмъяс содтöдын индöм серти.
2. Тайö шуöмыс вынсялö сійöс официальнöя йöзöдан лунсянь. 
Коми Республикаса Юралысь                                            В.Торлопов

Сыктывкар

2009 вося июнь 8 лун

154 №

Коми Республикаса Правительстволöн

2009 во июнь 8 лунся 154 №-а шуöм дорö
СОДТÖД
«Оланін стрöитöм либö ньöбöм вылö гражданаöн кредитнöй организацияясын босьтöм кредитъяс кузя прöчентъяс мынтöм вылö рöскод юкöн бергöдöм вылö компенсацияöн социальнöй мынтöмъяс сетан пöрадок йылысь» Коми Республикаса Правительстволöн 2008 во декабр 30 лунся 386 №-а шуöмö пыртöм

ВЕЖСЬÖМЪЯС 
«Оланін стрöитöм либö ньöбöм вылö гражданаöн кредитнöй организацияясын босьтöм кредитъяс кузя прöчентъяс мынтöм вылö рöскод юкöн бергöдöм вылö компенсацияöн социальнöй мынтöмъяс сетан пöрадок йылысь» Коми Республикаса Правительстволöн 2008 во декабр 30 лунся 386 №-а шуöмын:
1) 5 пунктын «вежысь» кыв вежны «Медводдза вежысь» кывъясöн;

2) Оланін стрöитöм либö ньöбöм вылö кредитнöй организацияясысь гражданаöн босьтöм кредитъяс кузя прöчентъяс мынтöм вылö рöскод юкöн бергöдöм вылö компенсацияöн социальнöй мынтöмъяс сетан пöрадоклöн 6 пункт, мый вынсьöдöма шуöмöн (содтöд), гижны тадзи:
«6. Меставывса асвеськöдлан органъясöн социальнöй мынтöмъяс босьтысь гражданалысь сетöм шыöдчöмъяс да документъяс тайö Пöрадокса корöмъяслы лöсялöмсö видлалö Коми Республикаса республиканскöй бюджетысь социальнöй мынтöмъяс босьтöм вылö шыöдчöм сетысь гражданалысь документъяс видлалан комиссия, мый котыртöма Коми Республикаса экономика сöвмöдан министерство бердын (водзö – Комиссия).
Гражданалысь шыöдчöм да документ копияяссö Комиссия видлалö Коми Республикаса экономика сöвмöдан министерствоö воан лунсянь куим тöлысьысь оз сёрджык. 
Сетöм шыöдчöм да документ копияяс видлалан кывкöртöдъяс серти Комиссия сетö гражданинлы социальнöй мынтöмъяс сетны позянлун (позьтöмлун) йылысь либö гражданинöн сетöм юöръяс стöчмöдны коланлун йылысь помшуöм. Комиссиялöн помшуöм оформитсьö Комиссияса заседаниелöн сёрнигижöдöн.

Комиссиялöн помшуöм, а сідзжö гражданинлöн шыöдчöм да документ копияяс подув вылын Коми Республикаса экономика сöвмöдан министерство Комиссиялöн помшуöм сетан лунсянь сизим уджалан лун чöжöн примитö гражданинлы социальнöй мынтöмъяс сетöм (сетны öткажитöм) йылысь либö гражданинöн сетöм юöръяс стöчмöдны коланлун йылысь решение.

Решение примитан лунсянь вит уджалан лун чöжöн Коми Республикаса экономика сöвмöдан министерство мöдöдö гражданинлы, код серти тайö решениесö примитöма, да меставывса асвеськöдлан органъясö примитöм решение йылысь юöръяссö социальнöй мынтöмъяс босьтöм вылö правоа гражданалысь списокъяс нуöдöм вылö.
Гражданинлы социальнöй мынтöмъяс сетны позьтöмлун йылысь Комиссиялöн помшуöм да гражданинлы социальнöй мынтöмъяс сетны öткажитöм йылысь Коми Республикаса экономика сöвмöдан министерстволöн решение примитсьö сэк, кор эм татшöм подувъясысь öти:

1) оланін стрöитöм либö ньöбöм вылö кредитнöй организацияысь босьтöм кредитыс видзсьö оз колана мог вылö;

2)  социальнöй мынтöмъяс босьтöм вылö документъяссö сетöма индöм кадколаст торкöмöн;

3) социальнöй мынтöмъяс босьтöм вылö документъясын тыдовтчис абу стöч юöръяс;

4) социальнöй мынтöмъяс босьтöм вылö документъяссö сетöма морт, кодлöн тайö Пöрадок серти социальнöй мынтöмъяс босьтöм вылö правоыс абу.
Гражданинöн сетöм юöръяс стöчмöдны коланлун йылысь Комиссиялöн помшуöм да гражданинöн сетöм юöръяс стöчмöдны коланлун йылысь Коми Республикаса экономика сöвмöдан министерстволöн решение примитсьöны сэк, кор гражданин сетö социальнöй мынтöмъяс босьтöм вылö оз став документа пакет, мый индöма тайö Пöрадокса 3 пунктын. 
Гражданин, код серти примитöма сетöм юöръяс стöчмöдны коланлун йылысь решение, аддзöм тырмытöмторъяс бырöдöм бöрын вермö мöдысь шыöдчыны социальнöй мынтöмъяс сетöм вылö тайö Пöрадокса 3 пунктын индöм документъяс содтöмöн. 

Исакова 3 840 пас
